
REGOLAMENTI DWAR SKEMA TA’ LICENZI
GHALL-INFURZAR TAL-LIGI,
IL-GOVERNANZA U L-KUMMERC
FIS-SETTUR TAL-FORESTRIJA

27 ta’ Marzu, 2015

L-AVVIZ LEGALI 115 tal-2015, kif emendat bl-Avviz Legali 255 tal-
2025.

1.  It-titolu ta’ dawn ir-regolamenti hu r-Regolamenti dwar
Skema ta’ Li¢enzi ghall-Infurzar tal-Ligi, il-Governanza u 1-
Kummer¢ fis-Settur tal-Forestrija.

2.  Dawn ir-regolamenti jimplimentaw id-dispozizzjonijiet:

(a) tar-Regolament tal-Kunsill (KE) Nru 2173/2005 ta’ 1-20
ta’ Dicembru 2005 dwar l-istabbiliment ta’ skema ta’
licenzjar FLEGT ghall-importazzjoni ta’ injam fil-
Komunita Ewropea kif emendat bir-Regolament (UE)
Nru 657/2014 tal-Parlament Ewropew u tal-Kunsill tal-
15 ta’ Mejju 2014, Regolament Delegat tal-Kummissjoni
(UE) 2016/1387 tad-9 ta’ Gunju 2016 u Regolament
(UE) 2019/1010 tal-Parlament Ewropew u tal-Kunsill tal-
5 ta’> Gunju 2019, hawn izjed ’il quddiem imsejjah ir-
"Regolament (KE) Nru 2173/2005"; u

(b) tar-Regolament tal-Kummissjoni (KE) Nru 1024/2008
tas-17 ta’ Ottubru 2008 li jistabbilixxi mizuri dettaljati
ghall-implimentazzjoni tar-Regolament tal-Kunsill
(KE) Nru 2173/2005 dwar il-holgien ta’ skema ta’
licenzi FLEGT ghall-importazzjoni ta’ injam fil-
Komunita Ewropea, kif jista’ jigi emendat minn zmien
ghal Zzmien, hawn izjed ’il quddiem imsejjah "ir-
Regolament Implimentattiv".

3. (1) F’dawn ir-regolamenti, jekk kemm-il darba r-rabta tal-
kliem ma tehtiegx xort’ohra:

"awtorita kompetenti" tfisser I-Awtorita ghall-Ambjent u r-Rizorsi
kif imwaqqfa bl-artikolu 6 tal-Att dwar il-Protezzjoni tal-Ambjent;

"injam" tfisser prodotti tal-injam kif imfisser fl-artikolu 2 tar-
Regolament (KE) Nru 2173/2005.

"operatur ekonomiku" tfisser persuna li, matul l-attivita tan-
negozju taghha, hija involuta f’attivitajiet koperti mil-legislazzjoni
doganali;

"pajjiz imsieheb" tfisser kwalunkwe Stat jew organizzazzjoni
regjonali li jidhlu fi Ftehim ta’ Shubija mal-Unjoni Ewropea, kif
elenkati fl-Anness I ghar-Regolament (KE) Nru 2173/2005;

"persuna" tfisser kull persuna, sew naturali jew guridika,

korporata jew mhix korporata, u tinkludi kull persuna li tagixxi
f’isimha jew taht xi istruzzjonijiet ta’ kwalunkwe mghallem, sid

jew min ihaddem.

(2) Kemme-il darba l-kuntest ma jkunx jehtieg xort’ohra, kliem
u espressjonijiet uzati f’dawn ir-regolamenti ghandu jkollhom I-
istess tifsira moghtija lilhom fl-Artikolu 2 tar-Regolament (KE)
Nru 2173/2005.

(3) Fil-kaz ta’ nuqqgas ta’ gbil bejn dawn ir-regolamenti u d-
dispozizzjonijiet tar-Regolament (KE) Nru 2173/2005, dan tal-
ahhar jipprevali.

4. (1) L-awtorita kompetenti ghandha tkun responsabbli ghall-
implimentazzjoni ta’ dawn ir-regolamenti, ir-Regolament (KE) Nru
2173/2005 u r-Regolament Implimentattiv.

(2) Bla hsara ghad-dispozizzjonijiet ta’ dawn ir-regolamenti, I-
awtorita kompetenti ghandha tkun responsabbli ghall-
implimentazzjoni tar-Regolament (KE) Nru 2173/2005 kif ukoll
sabiex tikkomunika mal-Kummissjoni fir-rigward tal-imsemmi
Regolament.

5. (1) Kull persuna li tfittex li timporta injam minn pajjiz
imsieheb ghandha tissottometti licenza FLEGT, li tkopri I-
merkanzija, lill-awtorita kompetenti qabel ma tasal il-merkanzija u
fi zmien li jkun suffi¢jenti sabiex din tigi validata.

(2) Licenza FLEGT ghandha tkun prezentata lill-awtorita
kompetenti bil-lingwa Ingliza.

6. (1) Ufficjal awtorizzat mill-awtorita kompetenti ghandu
jkollu s-setgha sabiex, f’kull hin ragonevoli, ghall-finijiet tat-twettiq
tal-funzjonijiet tieghu skont dawn ir-regolamenti u wara li juri
dokument ta’ identifikazzjoni:

(@) jidhol f’kull post fil-hinijiet ragonevoli kollha, wara li
jaghti preavviz u juri dokument ta’ identifikazzjoni:

Izda r-rekwizit ta’ preavviz ma japplikax f’kazijiet
meta diversi tentattivi sabiex jinghata appuntament ma
jirnexxux, jew meta tali preavviz jmur kontra l-iskop
tad-dhul, jew meta jkun hemm suspett ragonevoli li
jkun sar reat kontra dawn ir-regolamenti;

(b) jwaqqaf u, jew jitla’ abbord kull vettura, bastiment,
ingenju tal-ajru jew mezz iehor ta’ trasport li 1-ispettur
jkollu tabilhaqq ghaliex jifhem li ged igorr 1-injam;

(¢) jispezzjona l-post, kull impjant, makkinarju jew
apparat, kontejners u njam li jkun jinstab fuq is-sit;

(d) jkollu access ghal, jispezzjona u jikkopja kull
dokumentazzjoni, registri u informazzjoni ohra li
ghalihom  japplikaw  dawn ir-regolamenti, fi
kwalunkwe forma 1li jkunu mizmuma, u jehodhom
sabiex jaghmel kopja jekk ikun jehtieg li records
b’format digitali jigu prodotti permezz ta’ mezz iehor
sabiex ikun hemm aécéess ghalihom fa¢ilment u jkunu
jistghu jittiehdu mill-uffi¢jal;

(e) jiehu kampjun tal-injam;

(f) jwettaq kull analizi, investigazzjoni, jew test; u
(g) jiehu ritratti fotografici, qisien jew registrazzjonijiet.

(2) Operatur ekonomiku ghandu jipprovdi kull ghajnuna
ragonevoli lil kull uffi¢jal awtorizzat li jagixxi skont is-
subregolament (1), u b’mod partikolari ghandu:

(@) jipproduc¢i ghall-ispezzjoni dak id-dokument jew
record skont kif jista’ jkun mehtieg minn dak I-ufficjal
awtorizzat;

(b) jqieghed kull injam kif mehtieg disponibbli ghall-
analizi.

7.  Ghall-finijiet tal-infurzar tad-dispozizzjonijiet ta’ dawn ir-
regolamenti, l-awtoritd kompetenti tista’ titlob 1-assistenza minn
membri tal-Korp tal-Pulizija u mill-Komptrollur tad-Dwana.

8. (1) Persuna ghandha tinstab hatja ta’ reat taht dawn ir-
regolamenti jekk:

(a) tongos milli tikkonforma mal-projbizzjoni dwar
importazzjoni ta’ injam minn pajizi msiechba sakemm
dawn ma jkunux koperti b’licenza FLEGT skont I-
Artikolu 4(1) tar-Regolament (KE) Nru 2173/2005;

(b) tuza licenza falza, iffalsifikata, invalida jew skaduta
jew licenza mmodifikata minghajr awtorizzazzjoni
ghal kwalunkwe raguni, b’konnesjoni ma’ dawn ir-
regolamenti;

(¢) ma taghmilx notifikazzjoni tal-importazzjoni jew
taghmel notifikazzjoni ta’ importazzjoni falza;

(d) taghmel uzu minn licenza ghal xi importazzjoni ta’
injam differenti minn dik li ghaliha tkun harget il-
licenza;

(e) tonqos milli tissottometti licenza FLEGT lill-awtorita
kompetenti skont ir-regolament 5;

(f) tongos milli tikkonforma jew tikser xi dispozizzjoni
ta’ dawn ir-regolamenti, tar-Regolament (KE) Nru
2173/2005, jew tar-Regolament Implimentattiv jew
tonqos milli tikkonforma ma’ xi ordni moghtija
legittimament skont xi dispozizzjoni tar-Regolament
(KE) Nru 2173/2005, tar-Regolament Implimentattiv
jew ta’ dawn ir-regolamenti;

(g) tibdel, tiffalsifika bi kwalunkwe mod, thassar jew
teqred xi dokument moghti lil jew mahrug mill-
awtorita kompetenti skont dawn ir-regolamenti;

(h) tikkonfoffa jew tipprova, jew tghin, jew thajjar, lil xi
persuna ohra bi kwalunkwe mezz, inkluz ir-reklamar,
l-ghoti ta’ pariri jew geghil biex tikser id-
dispozizzjonijiet ta’ dawn ir-regolamenti jew biex
tonqos  milli  tikkonforma  ruhha  ma’ X1
dispozizzjonijiet simili, inkluza xi ordni moghtija
legalment skont xi dispozizzjoni ta’ dawn ir-
regolamenti, jew biex tikser xi restrizzjoni,

projbizzjoni jew htiega imposta minn jew taht ir-
regolamenti msemmija;

(i) Db’intenzjoni tostakola jew tikkawza ostakolu lil xi
persuna li tkun qieghda tagixxi fl-ezercizzju proprju
tal-funzjonijiet taghha taht dawn ir-regolamenti u, jew
tonqos milli thalli li ssir spezzjoni awtorizzata taht
dawn ir-regolamenti;

(/) minghajr raguni valida, tonqos milli taghti Ilil xi
persuna li tkun qieghda tagixxi fl-ezer¢izzju proprju
tal-funzjonijiet taghha taht dawn ir-regolamenti, kull
assistenza jew informazzjoni li tista’ tehtieg li tinghata
skont dawn ir-regolamenti jew xi ligi ohra, jew taghti
informazzjoni falza jew qarrieqa.

(2) Persuna li taghmel reat kontra d-dispozizzjonijiet ta’ dawn
ir-regolamenti tehel, meta tinstab hatja:

(a) ghall-ewwel reat, multa ta’ mhux inqas minn elf u
hames mitt euro (€1,500), izda mhux aktar minn hamsa
u ghoxrin elf euro (€25,000);

(b) meta tinstab hatja ghat-tieni darba jew aktar, multa ta’
mhux inqas minn elfejn u hames mitt euro (€2,500),
izda mhux aktar minn hamsin elf euro (€50,000).

(3) Meta persuna tkun instabet hatja ta’ xi reat kontra dawn ir-
regolamenti, il-Qorti tista’ b’zjieda ma’ xi piena ohra li tkun
imponiet:

(@) tordna l-konfiska ta’ kull injam u beni jew hwejjeg
ohra relatati mar-reat favur il-Gvern u jekk hekk
konfiskati ghandu jsir disponiment minnhom b’tali
mod kif determinat mill-Qorti fuq parir tal-awtorita
kompetenti;

(b) tikkundanna I1-hati ghal perijodu ta’ prigunerija ta’
mhux ingas minn tletin gurnata izda mhux aktar minn
sentejn.

(4) Kull persuna li tinstab hatja ta’ reat kontra dawn ir-
regolamenti ghandha wkoll thallas ghal dawk l-ispejjez imgarrba
ghall-hazna, tnehhija, trasport u disponiment tal-prodotti importati
u kull spiza ohra mgarrba fir-rigward ta’ dawn il-pro¢edimenti.

9. (1) Id-dispozizzjonijiet tal-artikoli 23 u 30(1) tal-Kodi¢i
Kriminali ghandhom, mutatis mutandis, japplikaw ghal
pro¢edimenti fir-rigward ta’ reati kontra dawn ir-regolamenti,
b’dan illi l-iskwalifika miz-zamma jew il-ksib ta’ xi warrant,
licenza, permess jew awtorita ma ghandha f’ebda kaz tkun ghal
angas minn sena.

(2) Minkejja d-dispozizzjonijiet tal-artikolu 370 tal-Kodici
Kriminali, pro¢eduri ghal xi reat kontra dawn ir-regolamenti
ghandhom jittiehdu mill-Qorti tal-Magistrati (Malta) jew mill-Qorti
tal-Magistrati (Ghawdex), skont il-kaz, u ghandhom isiru skont id-
dispozizzjonijiet tal-Kodi¢i Kriminali li jirregolaw il-proc¢edura
quddiem dawk il-qrati bhala qrati ta’ gudikatura kriminali.

